
Агляд жукоў рызафагід (Coleoptera , Rhizophagidae ) фауны 

Беларусі 

Сёння поўныя фауністычныя спісы жукоў тэрыторыі Беларусі 
існуюць толькі для 12 сем’яў. Жукі-рызафагіды - невялікая сям’я 
цвёрдакрылых шасціножак з надсям’і Cucujoidea , якіх у сусветнай 
фауне вядома каля 50, а ў фауне сярэдняй Еуропы 14 відаў, на Беларусі 
даследаваны слаба. Нягледзячы на невялікую відавую разнастайнасць, 
прадстаўнікі гэтай сям’і заслугоўваюць увагі: жукі і іх ларвы 
з’яўляюцца драпежнікамі такіх шкоднікаў лесу, як каражэры 
(Scolytidae ) і свідравілы (Lymexylonidae ). 

Жукі і іх ларвы сустракаюцца пераважна пад карой дрэў, радзей у 
цвілых грыбах. Увосень, падчас сваёй міграцыі на зімоўку, могуць 
сустракацца ў лясной падсцілцы. Зімуюць пад карой дрэў, радзей у 
падсцілцы. 

Апрацоўка ўласных матэрыялаў, сабраных аўтарамі ў 1980-1994 гг. 
на тэрыторыі Беларусі, з улікам літаратурных крыніц [1-13] дазволілі 
скласці эколага-фауністычны агляд жукоў сям’і Rhizophagidae , які 
ўключае 13 відаў. Адзін з іх. Rhizophagus  grandis  (Gyllenhal, 1827), 
з'яўляецца новым для фауны краіны (адзначаны *). 

Для кожнага віда даецца спіс асноўных сінонімаў, звесткі аб 
распаўсюджанні ў свеце, біятапічнай прымацаванасці, тэрміне 
актыўнасці жука, харчовай спецыялізацыі, паказаны літаратурныя 
крыніцы па Беларусі. 

Аўтары шчыра ўдзячны доктару біялагічных навук Б. М. Нікіцкаму 
(Зоамузей Маскоўскага дзяржаўнага універсітэта) за праверку і 
вызначэнне некаторых відаў. Даследаванні выконваліся пры фінансавай 
падтрымцы Фонда Дж. Сораса і Фонда фундаментальных даследаванняў 
Беларусі. 

Эколага-фауністычны агляд жукоў-рызафагід 

фауны Беларусі 
Сям’я Rhizophagidae L. Redtenbacher, 1845 — Рызафагіды. 

РОД: Rhizophagus Herbst, 1793 = Rhysophagus  Gyllenhal, 1813 
Падро д Anomophagus  Reitter, 1907 

1. puncticollis  (C. R. Sahlberg, 1837). = Rhysophagus  vagae
Wankowicz, 1865.

Распаўсюджаны ў паўднёвай Фінляндыі, Сярэдняй Еўропе. На Беларусі 
знойдзены В. Ванковічам (Wankowicz, 1865) у наваколлі Барысава [13]. 
Вядомы з польскай часткі Белавежскай пушчы [12]. Сустракаецца ў 
ліставых і мяшаных лясах, на выцякаючым соку і пад карой бука; вельмі 
рэдкі. У нашых зборах адсутнічае.  

Падрод Cyanostolus  Ganglbauer, 1813 
2. aeneus  (Richter, 1820).

=Rhysophagus  caeruleipennis  С. R. Sahlberg, 1837; Rhysophagus



coeruleus Waltl, 1839. 
Распаўсюджаны ў Еўропе i на Каўказе. Адзначаны на тэрыторыі 
Мінскага раёна, у наваколлі Магілёва [1, 2], Мінска, у Налібоцкай і 
Белавежскай [9] пушчах. Сустракаецца з траўня па ліпень у ліставых і 
мяшаных лясах, у чорнаалешніках, пад карой вольхі, у хадах каражэраў; 
рэдкі. Драпежнік каражэраў роду Xyleborus  Eichh.  

Падрод Eurhysophagus  Mequignon, 1909 
3. depressus  (Fabricius, 1792). Распаўсюджаны ў Еўропе, акрамя 

Крайняй Поўначы, у Алжыры і на Каўказе. Знойдзены на тэрыторыі 
Мінскага і Баранавіцкага раёнаў, у Белавежскай пушчы [3, 7, 10] і ў 
наваколлі Віцебска [5]. Сустракаецца з красавіка па ліпень у хваёвых і 
мяшаных лясах, пад карой хваёвых дрэў у хадах каражэраў; нярэдкі. 
Драпежнік каражэраў з радоў Blastophag us Eichh., Нуlastes Er., Ips Deg., 
Pityogenes  Bedel. 

*4. grandis  (Gyllenhal, 1827). Распаўсюджаны ў Еўропе. Адзіная 
знаходка ў Белавежскай пушчы. Сустракаецца з красавіка па чэрвень у 
сасновых і мяшаных лясах, пад карой пераважна сасны, у хадах 
каражэраў; вельмі рэдкі. Драпежнік караеда Dendroctonus  micans  
(Kugel). 

Падрод s. str. 
5. bipustulatus  (Fabricius, 1792). 
= Rhysophagus  gyllenhali  Thomson, 1855. 
Распаўсюджаны ў Еўропе, акрамя поўначы, у Паўночнай Афрыцы, 

на Каўказе. Сустракаецца ў ліставых і мяшаных лясах па ўсёй Беларусі 
[1, 2, 4, 5, 6] і ў польскай частцы Белавежскай пушчы [7]. Жыве пад 
карой хваёвых і ліставых дрэў, сустракаецца з красавіка па ліпень; 
звычайны. Ларва развіваецца пад карой, міцэтафаг. 

6. cribratus  Gyllenhal, 1827. Распаўсюджаны ў Еўропе і на Каўказе. 
Паказаны L. Borowiec  et at. [8], для польскай часткі Белавежскай пушчы. 
Сустракаецца ў чзрнені, у ліставых і мяшаных лясах, пад карой дубоў і 
букаў; рэдкі. У нашых зборах адсутнічае. 

7. dispar (Paykull, 1800). 
= Rliysophagus punctulatus Guillebeau, 1897. 
Распаўсюджаны ў Еўропе, Паўночнай Афрыцы, на Каўказе і ў 

Іране. Сустракаецца ў мяшаных лясах на ўсёй Беларусі [1, 2, 3, 5, 6] і ў 
польскай частцы Белавежскай пушчы [7]. Жыве пад карой ліставых і 
хваёвых дрэў, на выцякаючым соку і ў цвілых грыбах, сустракаецца з 
красавіка па ліпень; зйычайны. 

8. ferrugineus  (Paykull, 1800). Распаўсюджаны ў Еўропе, Алжыры, 
на Каўказе і ў паўночнаіі Манголіі. Знойдзены на тэрыторыі Мінскага 
раёна, у наваколлі Віцебска [5] і Магілёва [1, 2], у Бярэзінскім 
запаведніку [6] і ў Белавежскай пушчы [7]. Сустракаецца з красавіка па 
ліпень, у хваёвых і мяшаных лясах, пад карой сасны і хвойкі; нярэдкі. 

9. nitidulus (Fabricius, 1798). Распаўсюджаны ў паўночнай і 
сярэдняй Еўропе. Знойдзены ў Мінскім раёне, Бярэзінскім запаведніку 
[6] і ў Белавсжскай пушчы [7, 12]. у наваколлі Магілёва [1, 2]. 
Сустракаецца з красавіка па ліпtнь, у ліставых і мяшаных лясах, пад 
карой ліставых дрэў, якія заселены каражэрамі: нярэдкі. 

10. paralellocollis  (Gyllenhal, 1827). Распаўсюджаны ў Еўропе. 
Адзначаны ў наваколлі Віцебска [5] і ў польскай частцы Белавежскай 
пушчы [8]. Сустракаецца ў траўні і чэрвені, у мяшаных лясах, на 
ўзлесках, пад карой, на гнілых грыбах; рэдкі. Зімуе імага, у лясной 
падсцілцы. 

11. раrvulus  (Paykull, 1800). Распаўсюджаны ў паўночнаіі. ся-
рэдняй і ўсходняй Еўропе, у Сібіры. Знойдзены ў Мінскім раёне. 
Бярэзінскім запаведніку [6] і Белавежскай пушчы [7, 11]. Сустракаецца 



з красавіка па ліпень у ліставых і мяшаных лясах, пад карой ліставых 
дрэў: бярозы, асіны, таполі, вярбы; у цвілых грыбах, на выцякаючым 
соку: нярэдкі. 

12. perforatus  Erichson, 1845. Распаўсюджаны ў Еўропе. Адзначаны 
L. Borowicc et a l. [8]. для польскай часткі Белавежскай пушчы. 
Сустракаецца ў чэрвені, у ліставых лясах, пад карой бука і дуба, вельмі 
рэдкі. У нашых зборах адсутнічае. 

13. picipes  (Olivier, 1790). 
=Synchi ta polita Hellwig, 1792. 
Распаўсюджаны ў Еўропе. Знойдзены на тэрыторыі Мінскага. 

Бярэзінскага і Бабруйскага раёнаў, у Налібоцкай і Белавежскай [7, 2] 
пушчах. Сустракаецца з красавіка па ліпень у ліставых і мяшаных лясах, 
пад карой ліставых дрэў у хадах каражэраў, на выцякаючым соку: 
нярэдкі. Драпежнік каражэраў Xyloborus dispar  (Fabr.), Taphrorychus  
bicolor (Herbst), ларваў свідравілаў роду Hylecoetus. 

SUMMARY  

The results of fourteen year s of investigation showed that 11 species of 
Rhizophagid ae had been found during the 1980 -1994 in Belarus. One of 
them, Rhizophagus grandis (G yllenhal, 1827) was new for the country. Two 
species more : Rh. perforatus Erichson, 1 845 and Rh. cri bratus Gyllenh al, 
1827, are known only fro m the polish part of Belovezhskaya Pushcha (Belaya 
Weza forest reserv e). The information of distribution, biotopical preferences 
and ecological notes of these species is presented in article.  


